
Paneli keshilledhénés per té drejtat e njeriut

Building D, UNMIK HQ, Prishtiné/Kosové | E-mail: hrap-unmik@un.org | Tel: +381 (0)38 504-604, ext. 5182

VENDIM
Data e miratimit: 22 gusht 2012
Lénda nr. 10/08
Zvonimir RISTIQ
kundér
UNMIK-ut
Paneli késhillédhénés pér té drejta té njeriut, né seancén e mbajtur mé 22 gusht 2012,
né praniné e anétaréve vijues:
z. Marek NOWICKI, kryesues
z. Paul LEMMENS

znj. Christine CHINKIN

Té ndihmuar nga:
z. Andrey ANTONOV, zyrtar ekzekutiv

Pas konsiderimit té ankesés sé lartpérmendur, té parashtruar né pajtim me nenin 1.2 té
Rregullores s€¢ UNMIK-ut nr. 2006/12 pér themelimin e Panelit késhillédhénés pér té drejta té
njeriut, té datés 23 mars 2006,

Pas shqyrtimit, vendoseé si né vijim

I. PROCEDURA PARA PANELIT

1. Ankesa éshté parashtruar mé 5 maj 2008 dhe éshté regjistruar né té njéjtén daté.

2. Mé 10 gershor 2008, ankesat i jané komunikuar Pérfagésuesit Special té Sekretarit té
Pérgjithshém (PSSP) lidhur me komentet e UNMIK-ut pér pranueshméri dhe bazueshméri.
Mé 3 tetor 2008, PSSP-ja dha pérgjigjen e UNMIK-ut.

3. Me 6 tetor 2008, Paneli ia pércolli komentet e UNMIK-ut ankuesit, dhe ftoi até gé té jep
komentet e veta. Ankuesi nuk e shfrytézoi kété mundeési.

Mé 15 maj 2009, Paneli kérkoi informata té tjera nga ankuesi. Mé 11 néntor 2009, Paneli
pranoi pérgjigjen e ankuesit.

Mé 8 shkurt 2012, Paneli ia rikomunikoi ankesén PSSP-sé pér komente shtesé lidhur me
pranueshméri. PSSP-ja dha pérgjigjen e UNMIK-ut mé 19 mars 2012.

. FAKTET

6.

10.

11.

Ankuesi éshté ish-banor i Kosovés, i cili tani jeton né Serbi. Ai éshté pronar i banesés né
Prishting, ku ai dhe familja e tij kané jetuar deri mé 20 néntor 1999, kur u desh qé té dalin
nga Kosova pér arsye té sigurisé. Mé voné, ankuesi kuptoi se banesa e tij ishte plagkitur
dhe démtuar nga persona té panjohur.

Mé 23 gusht 2004, ankuesi parashtroi kérkesépadi pér kompensim né Gjykatén komunale
té Prishtinés kundér Komunés sé Prishtinés dhe Institucioneve té Pérkohshme
Vetégeverisése té Kosovés (IPVQ).

Péraférsisht 17.000 kérkesépadi pér kompensim jané parashtruar para gjykatave té Kosoveés
né vitin 2004, ku pjesa mé e madhe e tyre jané parashtruar nga serbét etniké, té cilét pér
shkak té armigésive kishin l&shuar shtépité e veta né Kosové né vitin 1999, dhe prona e té
ciléve mé voné éshté démtuar apo shkatérruar. Me géllim té respektimit té afatit pesévjecar
té parashkrimit té dorézimit té padive civile pér kompensim, kéta kérkesépadités i
parashtruan kérkesépadité e tyre para gjykatave té Kosovés péraférsisht né té njéjtén kohé
gjaté vitit 2004. Kérkesépadité parashtroheshin kundér UNMIK-ut, KFOR-it dhe IPVQ-ve,
si dhe kundér komunés pérkatése (shih Paneli Késhillédhénés pér té Drejta té Njeriut (mé
tutje né tekst PKDNJ), Millogorig dhe té tjerét, I1éndét nr. 38/08, 58/08, 61/08, 63/08 dhe
69/08, Mendimi i 24 marsit 2010, § 1; lidhur me bazén ligjore, mbi té cilén paditésit e
bazuan kérkesépadiné e tyre, shih Mendimin e njéjté, § 5).

Lidhur me kéto 1éndé, mé 26 gusht 2004, drejtori i Departamentit té Drejtésisé (DD) té
UNMIK-ut u dérgoi letér té gjithé kryetaréve té gjykatave komunale dhe té atyre té garkut,
si dhe kryetarit té Gjykatés Supreme té Kosovés. Né letér, drejtori i DD-sé theksoi se jané
parashtruar mbi “14 000 kérkesépadi” té tilla. Ai iu referua “problemeve qé€ njé numér kaq i
madh i kérkesépadive paraqget pér gjykatat” dhe kérkoi qé “pér asnjé 1éndé té tillé t€ mos
caktohet seancé gjygésore, deri kur bashkérisht té vendosim pér ményrén mé té miré té
procedimit t€ kétyre léndéve” (tekstin e ploté t€ letrés mund ta shihni né Mendimin pér
Iéndén Millogoriq dhe té tjerét, té cituar né 8 6 mé larté, § 6).

Mé 15 néntor 2005, DD-ja i ftoi gjykatat qé té fillojné me procedimin e kérkesépadive pér
déme, té shkaktuara nga personat e identifikueshém fiziké dhe pér démet e shkaktuara pas
tetorit té vitit 2000, duke konsideruar qé “pengesat pér procedimin efikas té kétyre
1€ndéve” tani mé nuk ekzistonin. Kérkesé€padité e ndérlidhura me ngjarjet para tetorit 2000
nuk jané trajtuar pérmes késaj letre.

Mé 22 shkurt 2007, Gjykata komunale né Prishtiné, duke cituar Rregulloren e UNMIK-ut
nr. 2006/10 pér zgjidhjen e kérkesave (kérkesépadive) lidhur me pronén e paluajtshme
private, duke pérfshiré pronén bujgésore dhe komerciale, konstatoi se Agjencia Kosovare e
pronés (AKP) kishte kompetenca pér té vendosur pér kérkesépadiné e ankuesit. Gjykata
konstatoi se nuk Kishte juridiksion né kété kontest. Né bazé té informatés sé pranuar nga
Gjykata komunale, kjo gjykaté né datén e njéjté ia ka dérguar dosjen AKP-sg.

13.

14.

15.

16.

17.

18.

Mé 9 korrik 2007, ankuesi ka marré njoftimin pér aktgjykimin e Gjykatés komunale. Paneli
nuk mund té pércaktojé né kété moment nése Gjykata apo AKP-ja e ka dérguar kété
njoftim. Ankuesi thoté se éshté ankuar né ményré té duhur ndaj kétij aktgjykimi né
Gjykatén e garkut né Prishting, né cilésiné e gjykatés sé shkallés sé dyté, brenda afatit prej
15 ditésh, duke ia dérguar letrén e ankesés pérmes postés sé regjistruar Gjykatés komunale,
ashtu sic parashihet né dispozitat pérkatése té ligjit procedural. Megjithaté, gé nga 17 janari
2012, ai nuk ka dégjuar asgjé lidhur me kété ankesé. Né bazé té informatés sé pranuar nga
Gjykata e garkut, kjo 1éndé asnjéheré nuk éshté regjistruar né até Gjykaté.

Né bazé té informatés sé pranuar nga AKP-ja, kjo e fundit &shté né posedim té kérkesés sé
ankuesit, pasi qé té njéjtén ia ka dérguar Gjykata komunale té Prishtinés. AKP-ja shpjegon
se nuk ka ndérmarré ndonjé veprim lidhur me rastin pasi gé asnjéheré nuk ka pranuar
njoftimin nga Gjykata e garkut qofté nése éshté konfirmuar vértetimi i Gjykatés komunale
pér dérgimin e 1éndés né AKP apo nése vendimi éshté hedhur poshté dhe Iénda i éshté
dérguar Gjykatés komunale.

Mé 9 dhjetor 2008, pérgjegjésia e UNMIK-ut pér gjygésorin e Kosovés pérfundoi dhe
Misioni pér Sundim té Ligjit i Bashkimit Evropian (EULEX) morri kontrollin e ploté
operacional né fushén e sundimit té ligjit, pas deklaratés sé béré nga kryetari i Késhillit té
Sigurimit t¢ Kombeve té Bashkuara mé 26 néntor 2008 (S/PRST/2008/44), pérmes sé cilés
mirépritet angazhimi i vazhdueshém i Bashkimit Evropian né Kosoveé.

ANKESA

Né thelb, ankuesi pohon se Gjykata komunale né Prishtiné ka shpallur vetveten si té pa
juridiksion dhe se ankesa e tij kundér kétij vendimi nuk éshté proceduar nga Gjykata e
garkut né Prishtiné. Si rrjedhojé, ai nuk ka mundur té merr vendimin pér bazueshmériné e
kérkesés sé tij lidhur me démtimet e pronés sé shkatérruar. Né kété aspekt, mund té
konsiderohet se ai thirret né shkeljen e té drejtés sé tij pér té pasur gasje né gjykaté dhe té
drejtés pér vendimin gjygésor rreth kontestit, e cila garantohet pérmes nenit 681 té
Konventés Evropiane pér té Drejta té Njeriut (KEDN]), si dhe né shkeljen e té drejtés sé tij
né mjet té efektshém juridik, té garantuar sipas nenit 13 t¢ KEDNj-sé.

Ankuesi mé tej pretendon se procedurat para gjykatave nuk jané pérfunduar brenda kohés
sé arsyeshme. Né kété aspekt, mund té thuhet se ai thirret né shkeljen e nenit 6 § 1 té
KEDN]j-sé.

Ai né fund ankohet se nga shkatérrimi i pronés sé tij dhe nga déshtimi i gjykatave
kompetente pér té marré vendim rreth démeve, e drejta e tij né proné éshté shkelur. Né
kété aspekt, mund té konsiderohet se ai thirret né shkeljen e nenit 1 té protokollit nr. 1 té
KEDNJ-sé.

. LIGJI

Para se té merren parasysh lénda lidhur me bazueshmériné e saj, Paneli duhet té vendosé

nése duhet té pranohet kjo 1éndé, duke marré parasysh kriteret e pranueshmérisé, té
paragitura né nenet 1, 2 dhe 3 té Rregullores s¢ UNMIK-ut nr. 2006/12.

A. Juridiksioni ratione personae i Panelit

20.

21.

22.

23.

24,

Né bazé té nenit 1.2 té Rregullores sé UNMIK-ut nr. 2006/12, Paneli ka juridiksion ndaj
ankesave lidhur me shkeljet e pretenduara té té drejtave té njeriut nga UNMIK-u.

Né komentet e tij fillestare pér pranueshmériné e ankesés, PSSP-ja vleréson se ankesat
kundér gjykatave té Kosovés jané jashté juridiksionit té Panelit, pasi qé Gjykatat jané
pérkufizuar si Institucione té Pérkohshme té Vetéqeverisjes né Kosové (IPVQ), dhe si té
tilla nuk kané gené komponent i UNMIK-ut. PSSP-ja gjithashtu deklaron se ‘“’PSSP-ja ka
mbajtur autoritetin pér té mbikéqyré IPVQ-té, si dhe zyrtarét e agjencité e saj” dhe se nuk
do té ishte me vend gé PSSP-ja té ndérhyjé né ¢éshtje gjyqésore, “pérve¢ nése rrethanat ¢
jashtézakonshme, si¢ éshté shkatérrimi i sistemit gjygésor apo mosfunksionimi i
pérgjithshém i gjykatave do té nxisnin ndérhyrjen”. PSSP-ja éshté i mendimit se nuk ka
ekzistuar baza e tillé pér ndérhyrje lidhur me kété ankesé.

Paneli i referohet jurisprudencés sé tij paraprake, ku thuhej se UNMIK-u ka pasur
juridiksion pér té mbikéqyré veprimet e IPVQ-ve, si dhe zyrtaréve e agjencive té saj, dhe té
ndérmerr masa té duhura sa heré qé veprimet e tyre nuk kané gené né pérputhje me
Rezolutén 1244 (1999) té Késhillit té Sigurimit t¢ Kombeve té Bashkuara apo me Kornizén
Kushtetuese pér Vetégeverisje té Pérkohshme né Kosové, té shpallur pérmes Rregullores sé
UNMIK-ut nr. 2001/9 té datés 15 maj 2001. Rrjedhimisht, UNMIK-u ka mbetur pérgjegjés,
nga piképamja e té drejtave té njeriut, pér ¢farédo vepre apo léshimi gé i atribuohet IPVQ-
ve (shih Paneli késhillédhénés pér té drejta té njeriut (PKDNj), Spahiu, nr. 02/08, mendim i
pjesshém i datés 20 mars 2009, §§ 24-29).

Né pérputhje me nenin 1.5 té Rregullores s¢ UNMIK-ut nr. 2001/9, gjykatat e Kosovés
kané gené pjesé e IPVQ-ve.

Nga kjo rrjedh se Paneli ka juridiksion gé té shqyrtojé ankesat pér shkeljet e pretenduara té
té drejtave té njeriut nga gjykatat (shih PKDNj, Milogoriq dhe té tjerét mendim i cituar né
8 8 mé larté, né 8 18). Andaj, vérejtja e ngritur nga PSSP-ja hidhet poshté.

Duhet té theksohet se pérgjegjésia e UNMIK-ut lidhur me gjykatat ka pérfunduar mé 9
dhjetor 2008 (shih § 14 mé larté). Nga kjo del se pér ag sa ankesa ka té béjé me veprat apo
Iéshimet e gjykatave pas 9 dhjetorit 2008, e njéjta mbetet jashté juridiksionit ratione
personae té Panelit.

B. Ankesa lidhur me procedurat para Gjykatés kompetente té Prishtinés dhe Gjykatés sé
garkut té Prishtinés

25.

Paneli pérkujton se aspektet procedurale té ankuesit né njérén ané kané té bé&jné me
pamundésiné e pretenduar té marrjes sé vendimit gjygésor pér bazueshmériné e pretendimit
té ankuesit, dhe né anén tjetér, me pretendimin pér kohézgjatjen e paarsyeshme té
procedurave (shih 8§ 15-16).

1. Shterja e mjeteve juridike né dispozicion

26.

PSSP-ja ngrité vérejtje duke u bazuar né mosshterjen e mjeteve juridike né dispozicion. Ai
fillimisht argumenton se AKP-ja ka njoftuar UNMIK-un se |1énda né AKP- éshté e hapur,
por se nuk mund té shqyrtohet nga kjo e fundit pasi qé nuk ka mundési té kontaktojé
ankuesin. Mé tej, PSSP-ja argumenton se ka mundési qé ¢éshtja t’u kthehet né gjykatave
pasi ende pritet vendimi pér Iéndén nga Gjykata e garkut lidhur me c¢éshtjen e juridiksionit
té gjykatave. Ai vjen né pérfundim se ankesa éshté e papranueshme sipas nenit 3.1 té
Rregullores s¢ UNMIK-ut nr. 2006/12.



27.

28.

29.

Neni 3.1 1 Rregullores s¢ UNMIK-ut nr. 2006/12 parasheh gé Paneli mund ta shqyrtojé
céshtjen vetém pasi té keté pércaktuar se jané shfrytézuar té gjitha mjetet juridike né
dispozicion pér shgyrtimin e shkeljes sé pretenduar.

Né bazé té nenit 3.1 té Rregullores s¢ UNMIK-ut nr. 2006/12 ankuesi duhet té keté gasje té
rregullt né mjetet juridike né dispozicion dhe t& mjaftueshme pér trajtimin e shkeljeve té
pretenduara. Ekzistimi i mjeteve juridike né fjalé duhet té jeté mjaftueshmérisht i sigurt jo
vetém né teori, por edhe né praktiké, gjé e cila nése nuk ndodh, ato nuk do té kené
gasshmériné dhe efekshmériné e duhur (PKDNj, Balaj dhe té tjerét nr. 04/07, vendim i
datés 31 mars 2010, 8 45; PKDNj, N.M. dhe té tjerét, nr. 26/08, vendim i datés 31 mars
2010, 8 35; krahaso pérkitazi me kushtin pér shterjen e mjeteve juridike vendore sipas nenit
35 § 1 té KEDNj-s&, Gjykata Evropiane pér té Drejta té Njeriut (GJEDNj) (Dhoma e lartg),
Paksas kundér Lituanisé, nr. 34932/04, aktgjykim i datés 6 janar 2011, § 75).

Céshtja nése mjetet juridike té cekura nga PSSP-ja duhet té shteren nga ankuesi para se ai
té parashtron ankesé né Panel duhet té shqyrtohet duke marré parasysh karakteristikat
specifike té ¢cdo pjese té ankesés.

a. Ankesa lidhur me pamundésiné e pretenduar té ankuesit gé té merr vendimin gjyqgésor pér
bazueshmériné e ankesés sé tij

30.

31.

32.

33.

34.

Fillimisht, PSSP-ja i referohet faktit se ende pritet vendimi i AKP-&s pér kérkesén e
ankuesit.

Né kété aspekt, Paneli thekson se ankuesi ankohet pér pamundésiné e marrjes sé vendimit
gjyqésor pér bazueshmériné e kérkesépadisé sé tij. Duke supozuar se né teori ai mund té
merr vendimin gjygésor nga AKP-ja, pérmes Komisionit pér kérkesa pronésore banesore,
nga elementet e parashtruara para Panelit rezulton se AKP-ja nuk do té shqyrtojé rastin deri
sa Gjykata e Qarkut né Prishtiné t& merr vendimin pér ankesén e parashtruar nga ankuesi
kundér vendimit té Gjykatés komunale té Prishtinés. Né bazé té rrethanave né fjalé,
procedura para AKP-sé nuk mund té shqyrtohet si mjet i efektshém juridik.

PSSP-ja mé tej argumenton se ankesa e parashtruar nga ankuesi ende éshté né shqyrtim
para Gjykatés sé garkut né Prishtiné.

Paneli thekson se ankuesi ankohet se nuk ka mundési té merr vendimin nga Gjykata e
garkut. Sic éshté theksuar mé larté. Paneli konsideron se né kété aspekt mund té thuhet se
ai thirret, né mes té tjerash, né shkeljen e té drejtés pér mjet té efektshém juridik, té
garantuar pérmes nenit 13 t¢ KEDNj-sé (shih § 15).

Vendimi pér vérejtje ndaj pranueshmérisé duket se varet nga rezultati i shqyrtimit té
bazueshmérisé sé kétij aspekti té ankesés. Paneli pérkujton se né rastet kur céshtja e
pranueshmérisé éshté ngushté e lidhur me bazueshmériné e ankesés, né pajtim me rregullén
31 bis té Rregullores s€ veté t€ punés mund t’ia bashkojé ¢éshtjen bazueshmérisé, me kusht
gé té mos keté pengesé tjetér ndaj pranueshmérisé (shih PKDNj, R.P., nr. 120/09 dhe
121/09, vendim i datés 26 néntor 2010; PKDNj, Morina, nr. 36/08, vendim i datés 16
dhjetor 2010, § 46).

b. Ankesa lidhur me kohézgjatjen e procedurave para Gjykatés komunale té Prishtinés dhe
Gjykatés sé garkut té Prishtinés

35. Paneli pérkujton se kur ankesa ka té b&jé me kohézgjatjen e procedurave, e njéjta mund t’i
parashtrohet atij edhe para pérfundimit té procedurave né fjalé (shih, lidhur me aplikacionet
né GJEDN]j, p.sh., GJEDN]j, Bicer kundér Turqisé, nr. 19441/04, aktgjykim i datés 20 korrik
2010, § 20). Paneli nuk mund té véren se si fakti qé procedurat ende nuk jané kryer mund
té eliminojé shkeljen e pretenduar té nenit 6 § 1 t&¢ KEDNJj-sé gé ka té béjé me kohézgjatjen
e procedurave (shih GJEDN], Todorov kundér Bullgarisé, nr. 39832/98, vendim i datés 6
néntor 2003).

36. PSSP-ja nuk ka treguar ndonjé mjet specifik juridik gé do té ishte né dispozicion pér
ankuesin lidhur me kohézgjatjen e procedurave. Nga ana e tij, Paneli nuk sheh njé mjet té
tillé juridik.

37. Rrjedhimisht, Paneli vjen né pérfundim se kjo pjesé e ankesés nuk mund té refuzohet pér
arsye té mosshterrjes sé mjeteve juridike né dispozicion sipas nenit 3.1 té Rregullores sé
UNMIK-ut nr. 2006/12 (shih PKDNj, Mladenoviq, nr. 61/10, vendim i datés 6 prill 2012,
88 13-15; PKDN;j, Stanisiq, nr. 34/08, 8§ 85-87), késhtu gé hedh poshté vérejtjen e PSSP-
sé lidhur me kété pjesé té ankesés.

2. Baza tjetér pér mospranueshméri

a. Ankesa lidhur me pamundésiné e pretenduar gé ankuesi té merr vendimin gjygésor pér
bazueshmériné e kérkesépadisé

38. Ankuesi deklaron se ka ngritur kérkesépadiné e tij pér démtime para Gjykatés komunale té
Prishtinés, e cila ka shpallur vetén si té pa juridiksion, dhe ia ka referuar 1éndén AKP-sé.
Ankuesi mé tej thoté se éshté ankuar kundér kétij vendimi tek Gjykata e garkut né
Prishtiné, por se rasti i tij nuk éshté proceduar né bazé té ankesés. Ai ankohet se si rrjedhojé
e késaj, ai nuk ka mundur té merr vendimin pér bazueshmériné e kérkesépadisé sé tij.

39. Cilado gé té jeté gjendja e sakté e ankesés, prej informatave té marra nga Gjykata
komunale, Gjykata e garkut dhe AKP-ja duket se Gjykata komunale ka shpallur vetén si té
pa juridiksion, se AKP-ja nuk po ndérmerr ndonjé veprim derisa Gjykata e garkut té
vendosé pér ankesén dhe se Gjykata e garkut nuk po procedon me Iéndén pasi né kété
Gjykaté nuk éshté regjistruar asnjé ankesé. Si pasojé, duket se gjérat kané ngecur né
gorrsokak, ku pér disa vite me radhé asgjé nuk ka ndodhur.

40. Paneli konsideron se ankesa né bazé té nenit 2 t¢ KEDNj-sé ngrité céshtje serioze té
fakteve dhe té ligjit, pércaktimi i té cilave duhet té varet né shqyrtimin e bazueshmérisé.
Rrjedhimisht, Paneli vjen né pérfundim se kjo pjesé e ankesés né shikim té paré nuk éshté e
pabazuar né bazé té nenit 3.3 té Rregullores s¢ UNMIK-ut nr. 2006/12.

41. Nuk éshté pércaktuar ndonjé bazé tjetér pér shpalljen e késaj ankese si té papranueshme.

b. Ankesa lidhur me kohézgjatjen e procedurave para Gjykatés komunale té Prishtinés dhe
Gjykatés sé garkut té Prishtinés

42. Ankuesi ankohet pér kohézgjatjen e procedurave para Gjykatés komunale né Prishtiné dhe
Gjykatés sé garkut né Prishtiné. Kéto procedura kané filluar mé 23 gusht 2004, kur
kérkesépadia e ankuesit éshté parashtruar né Gjykatén komunale. Procedurat mé pas jané
pezulluar pér njé kohé té caktuar. Mé 22 shkurt 2007, Gjykata komunale ka nxjerré



43.

44,

aktgjykimin e saj, pérmes té cilit ka shpallur vetén si té pa juridiksion. Ankuesi mé tej
deklaron se ka parashtruar ankesé kundér kétij vendimi dhe se procedurat pér kété ankesé
jané ende né zhvillim e sipér para Gjykatés sé garkut.

Paneli konsideron se kjo pjesé e ankesés ngrité céshtje serioze té fakteve dhe té ligjit,
pércaktimi i té cilave duhet té varet né shqyrtimin e bazueshmérisé. Rrjedhimisht, Paneli
vjen né pérfundim se kjo pjesé e ankesés né shikim té paré nuk éshté e pabazuar né bazé té
nenit 3.3 té Rregullores s¢ UNMIK-ut nr. 2006/12.

Nuk éshté pércaktuar ndonjé bazé tjetér pér shpalljen e késaj pjese té ankesés si té
papranueshme.

C. Ankesa lidhur me té drejtén né proné

45,

46.

47.

48.

49,

50.

Ankuesi ankohet pér shkeljen e té drejtés sé tij né proné (neni 1 i Protokollit nr. 1 té
KEDN;j-s&). Ai né pérgjithési ankohet pér faktin se prona e tij éshté plagkitur dhe démtuar.
Ai gjithashtu ankohet pér déshtimin e gjykatave kompetente pér t€ marré vendimin lidhur
me kérkesépadiné pér déme.

Pér aq sa ankuesi ankohet pér démtimin e pronés sé tij, Paneli pérkujton se né bazé té nenit
2 té Rregullores s€¢ UNMIK-ut nr. 2006/12, ka juridiksion vetém ndaj “ankesave lidhur me
shkeljet e pretenduara té té drejtave té njeriut qé kané ndodhur para datés 23 prill 2005 apo
gé dalin nga faktet, té cilat kané ndodhur para késaj date, né rastet kur kéto fakte ngrisin
shkelje té vazhdueshme té té drejtave té njeriut”.

Paneli konsideron se démtimi dhe shkatérrimi i pronés jané vepra té atypératyshme, té cilat
nuk ngrisin shkelje té vazhdueshme (shih PKDNj, Llajovig, nr. 09/08, vendim i datés 16
korrik 2008, 87; PKDNj, M.S. dhe té tjerét, nr. 122/09 dhe té tjerét, vendim i datés 5 prill
2012, § 21).

Data e sakté e démtimit té pretenduar ndaj pronés sé ankuesit nuk dihet. Megjithaté, éshté e
garté se ka ndodhur para datés 23 gusht 2004, pasi kérkesépadia e ankuesit pér kompensim
éshté parashtruar mé até daté. (shih § 7 mé larté).

Nga kjo del se kjo pjesé e ankesés éshté jashté juridiksionit ratione temporis té Panelit .

Pér ag sa ankuesi ankohet pér faktin se pér shkak té vendimit té Gjykatés komunale pér
mospasjen e juridiksionit dhe pér shkak té déshtimit té pretenduar té Gjykatés sé garkut té
Prishtinés pér t&¢ marré vendimin rreth ankesés, ai nuk ka mundur gé deri mé tani t& merr
kompensimin pér démtimin e pronés sé tij, Paneli thekson se procedurave gjygésore né kété
aspekt u referohemi nga piképamja e té drejtés né proné. Pér qgéllime té shqyrtimit té
juridiksionit ratione temporis té Panelit, kéto procedura nuk mund té shkogiten nga veprat,
né té cilat bazohet kérkesépadia para gjykatés, apo, pér ta théné nga aspekti pozitiv, ashtu
si¢ ka vepruar Gjykata Evropiane pér té Drejta té Njeriut lidhur me juridiksionin e saj sipas
KEDN]j-sé:

“... Juridiksioni kohor i Gjykatés duhet té pércaktohet lidhur me faktet e
shkeljes sé& pretenduar. Déshtimi pasues i mjeteve juridike té parapara pér
trajtimin e késaj ndérhyrjeje nuk mund ta sjellin até brenda juridiksionit kohor té
Gjykatés” (GJEDNj (Dhoma e lart€), Bleci¢ kundér Kroacisé nr. 59532/00,
aktgjykim i datés 8 mars 2006, 8 77, GJEDN;j, 2006-111).

51. Nga kjo del se kjo pjesé e ankesés gjithashtu éshté jashté juridiksionit ratione temporis té
Panelit (shih, né mes té tjerash, PKDNj, Gojkoviq, nr. 63/08, vendim i datés 4 gershor
2009, 8§ 24-25; PKDNj, M.S. dhe té tjerét, cituar mé larté, 8§ 22-23).

PER KETO ARSYE,
Paneli, njézéri,

- SHPALL TE PRANUESHME ANKESEN LIDHUR ME PAMUNDESINE E
PRETENDUAR QE ANKUESI TE MERR VENDIMIN GJYQESOR PER
BAZUESHMERINE E KERKESEPADISE SE TIJ (NENET 6 § 1 DHE 13 TE
KONVENTES EVROPIANE PER TE DREJTA TE NJERIUT);

- SHPALL TE PRANUESHME ANKESEN LIDHUR ME KOHEZGJATJEN E
PROCEDURAVE (NENI 6 § 1 | KONVENTES EVROPIANE PER TE DREJTA TE
NJERIUT);

- SHPALL TE PAPRANUESHME PJESEN TJETER TE ANKESES.

Andrey ANTONOV Marek NOWICKI
Zyrtar ekzekutiv Kryesues



